
					ఈ పుట అచ్చుదిద్దబడ్డది

మ. నయనాహీనుఁడు మూలమం దలరఁ గా నాకౌకసుల్ పాదముల్

నియతిం గొల్వఁగ నెంతయున్ బలి హరుల్ శీఘ్రంబ లాగన్ మహా

వియదంభోనిథిలోన మంథరము నా వింతై కడుం బొల్చు న

వ్యయ రత్నంబు రథంబు తుల్యమగు భాగ్యం బిచ్చి మీమ్మేలుతన్.




తా. ఏది మందరనగమవలె ఆకాశమను సంభోధియందు దిరుగుచున్నదో, ఇంద్రుడును బలి చక్రవర్తియు దేని నెల్లప్పుడు పొగడుచుందురో - అట్టి మందరాద్రివలె నుండు నంశుమాలి రథము మీకు సకలసంపదల నొసంగు గాత. [72]


మండల వర్ణనము
 

చ. పగటికి బీజమున్ తిమిర బాధక మక్షికి నంజనంబు ము

క్తిగవిని, ముజ్జగాలఁ దగు దీపము లొక్కటియైన ముద్ద వా

న గురియు హేతు వబ్ధి రశనారసపానము పెద్దచెంబు పే

ర్మి గలుగు సూర్యమండలము మీకునుఁ గోరిక లిచ్చుగావుతన్.



తా. ఏది చీకటిని పోగొట్టి లోకమునకంతకు దృష్టి ప్రసాదించునో ఏది నేత్రములకు ప్రకాశమిచ్చునో, ఏది యోగులు ప్రవేశించుటకు ద్వార మో,ఏది భూమియందలి జలముల గ్రోలు పాత్రమో అట్టి అతులమై, ఆమేయమై, తేజస్సులకు తేజస్సైన మండలము మీకు కల్యాణముల నిచ్చుగాక. [73]



చ. చెలియలికట్ట మీఱి పడు సింధువునీటియలై సగంబు ము

న్నలమిన పెద్దచుక్కలకు ద్వార నభ౦బయి కొంచె కొంచెమై

పొలుచు వసంతు మోమునను బొట్టయి చీఁకటిగొట్టి ప్రాగ్గిరిన్

గలికితురాయి యైన దిననాథుని బింబము మీకు మేలిడున్.



తా. సముద్రమునకు వేలవలె, అనగా హద్దువలె నుండి శుక్రాది యితర గ్రహములను మినుకుమినుకు మనునట్లు చేయుచు, ఉదయాచల శిఖరమునకు,

		 ఈ పేజీలో చివరి మార్పు 21 ఏప్రిల్ 2023న 15:50కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

